
   «ЎЗБЕКИСТОН МАДАНИЯТИ ВА САНЪАТИ ФОРУМИ» ЖАМҒАРМАСИ
                       МАДАНИЯТ ВА СПОРТ ИШЛАРИ ВАЗИРЛИГИ
                       ЎЗБЕКИСТОН МИЛЛИЙ СИМФОНИК ОРКЕСТРИ 
ПРЕСС-РЕЛИЗ

Берлин Давлат Операси дирижёри Дэвид Коулман концерти 
21 январь куни соат 18.00да Ўзбекистон Давлат консерваториясида Берлин Давлат операси дирижёри Дэвид Коулман, ўзбек пианиночиси, халқаро танловлар лауреати Лайло Рихсиева ҳамда Ўзбекистон Миллий Симфоник оркестри хизмат кўрсатган жамоасининг ҳамкорликдаги концерт дастури тақдим этилади. Унда Рихард Вагнер, Людвиг ван Бетховен ва ХХ аср АҚШ симфоник мусиқасининг энг сара асарлари ижро этилади. Концерт ташкилотчилари: Фонд Форум, мамлакатимиз Маданият ва спорт ишлари вазирлиги, Ўзбекистон Миллий симфоник оркестри дирекцияси.
Дэвид Роберт Коулман Лондонда инглиз-немис аралаш миллатли оилада дунёга келган. Кембридждаги қироллик коллежи ҳамда Лондондаги мусиқа коллежида мусиқа соҳасидаги билимларини ошириш қаторида (фортепиано ва мусиқашунослик) оркестр билан мунтазам чиқишлар қилиб, бир қанча мукофотларга лойиқ топилади. Дэвид Жорж Бенжамин ва Вольфганг Рим каби ХХ асрнинг буюк бастакорларидан сабоқ олади. 

2004-2006 йилларда таклиф этилган дирижёр тариқасида АҚШ Ёшлар театри (раҳбари – Пласидо Доминго) билан яқиндан ҳамкорлик қилади. Ушбу оркестр билан Коулман Венесуэла, Бразилия ва Аргентинада концерт дастурлари тақдим этади. 2006 йилнинг август ойида Берлин концерт залида у классик мусиқа бўйича Европа Ёшлар фестивалини ўз концерт дастури билан очиб беради ва матбуотда юқори эътирофга сазовор бўлиб, Германия Жамоатчилик радиоси эфирида доимий равишда асарлари бериб борилади.
Сўнгги йилларда унинг таклиф этилган дирижёр сифатидаги нуфузи ошиб, Франкфурт радиоси оркестри, Франкфуртнинг Ensemble Modern оркестри, Бремен давлат оркестри, Нюрнберг симфоник оркестри, Воронеж давлат оркестри, Германия жануби-ғарбий оркестри, Orquestra da Camara Mexico City, Майнц давлат оркестри сингари жаҳонга мушҳур оркестрлар билан ҳамкорлик қилмоқда.

Дэвид Коулман бастакор сифатида ҳам кўпчиликка таниш. Унинг мусиқаси Монреаль Симфоник оркестри, Малер камера оркестри, Галле Давлат оркестри, Франкфурт радио оркестри, Intercontemporain ансамбли, Йен Симфоник оркестри, Германия жануби-ғарбий радио оркестри, Ольденбург давлат оркестри, Берлин филармония оркестри, Лозанна Симфоник оркестри сингари оркестр ва ансамбллар томонидан ижро этилади.

2006 йилдан Роберт Коулман Мюнхендаги Бавар давлат операсида маэстро Кент Нагано ассистенти ва кичик дирижёр сифатида фаолият ююритмоқда.
Лайло Рихсиева мусиқий анъаналарга бой оилада туғилиб-ўсган. Лайло Тошкентдаги В. Успенский номидаги Республика ихтисослаштирилган академик мусиқий лицейи ўқувчиси. Педагог Лидия Флорентьева бошчилигида у ўзининг илк ютуқларига эришган. Бугунги кунда Лариса Мухитдинова қўлида тахсил олмоқда.

Ёш бўлишига қарамай, Лайло анча тажрибали пианиночи ҳисобланади. У Париждаги “Николай Рубинштейн-2008”, Италиядаги “Пьетро Арженто 2009”, Чехиядаги “Virtuozi 2009” сингари халқаро танловларда лауреат бўлган. 
Лайло Суздалидаги Чайковский номидаги Марказий мусиқа мактабидаги “Янги номлар” (“Новые имена”) халқаро фонди томонидан 2009 йилда ўтказилган маҳорат дарслари стипендианти саналади. 2010 йилда у Манчестердаги Халқаро фестиваль ва пианиночилар ёзги оромгоҳида иштирок этган. Германиядаги Пианиночилар халқаро академияси стипендиясига лойиқ топилган. Бундан ташқари Фрайбургнинг “Четамс” мусиқа мактабида  Мюррей Маклахлан, Масаюки Тайама, Москва консерваториясида профессор Владимир Тропп, Арканзас университети профессори Ю.Маргулис, техаслик доктор Алтон Чан, АҚШлик Жорж Банновец ва Дина Парахина сингари таниқли пианиночилар иштирокидаги маҳорат дарсларида ўзининг юксак маҳоратини намойиш этишга муваффақ бўлган. 
Тел\факс: (99871) 239-27-71; (99871) 239-27-74.  e-mail: info@fundforum.uz






